Cofnodion Cyfarfod Misol Cyngor Cymuned Llanedi a gynhaliwyd ddydd Mercher, Ionawr 5ed, 2011 yn  Arlan Gwili, Hendy

Yn Bresennol:      Y Cynghorydd G.B. Thomas (Cadeirydd).
       Y Cynghorwyr D.M. Davies, Mrs. J.L. Downes,  D.M. Evans,     

       R.B. Evans, W.A. Evans, Mrs. H.M. Funnell, J.L. Griffiths, 
       Mrs. R.W.M. Higgins, J.T. Jones, R.C. Roberts, Mrs. B. Thomas. 
                              Mr. O.J. Jones (Clerc).

                        Mr. E.H. Jones (Tirfesurydd).

      1.     Ymddiheuriadau am Absenoldebau   
      Derbyniwyd ymddiheuriadau gan y canlynol am eu habsenoldeb o’r Cyfarfod:-
Y Cynghorwyr D.T. Enoch, S.W. Higgins, S.J. Lloyd-Janes. 
2.     Materion Personol y Cadeirydd 

Cyflwynodd y Cadeirydd adroddiad byr ar  “gynnau’r” goleuadau Nadolig yn Yr  Hendy, Y Fforest a Llanedi a’r Carnifal Nadolig. Teimlodd i’r cwbl ohonynt fod yn llwyddiannus gan gael derbyniad da gan y cyhoedd.  Cynrychiolwyd y Cyngor gan yr Is-gadeirydd, y Cynghorydd D.M. Evans, wrth “gynnau’r” goleuadau yn Nhycroes, a rheiny hefyd wedi plesio’r trigolion. 

Roedd y Cynghorydd Thomas hefyd wedi bod yn falch i fynychu Cinio Nadolig Cymdeithas Pensiynwyr Yr Hendy a’r Fforest ac i alw heibio yng Nghinio Pensiynwyr  Tycroes.  Ym mhob un o’r digwyddiadau, cyflwynodd siec ar ran y Cyngor, sef grant blynyddol y mudiad.  

Cynrychiolwyd y Cyngor gan y Cynghorydd R.B. Evans yn lle’r Cadeirydd yng Nghyngerdd Blynyddol Band Pontarddulais ble y cyflwynwyd cyfraniad allan o Lwfans y Cadeirydd.

NODWYD.

3.     Cadarnhau’r Cofnodion 

PENDERFYNWYD cadarnhau a llofnodi cofnodion Cyfarfod Misol Cyngor Cymuned Llanedi a gynhaliwyd 1af Rhagfyr 2010 yn amodol ar y gwelliant canlynol:
Yng Nghofnod rhif 46:

Dileu’r geiriau -  “Y  dylid paratoi gogyfer â hysbysebu’r swydd wag yn y Flwyddyn Newydd.” a

Mewnosod y geiriau  - “Y dylid gohirio ystyried y goblygiadau sy’n deillio o’r swydd wag tan y Cyfarfod nesaf.” 

       CYLLID     

      Derbyniadau

      4.     Derbyniadau 

      Adroddodd y Clerc i’r symiau canlynol gael eu derbyn:-     

      Cyngor Sir Gâr - £30,166.67      

      Gwesteion Cinio Nadolig - £334.95

      NODWYD.

      Taliadau

      5.     Talu Cyfrifon

(a)  PENDERFYNWYD bod y camau a gymrwyd gan y Clerc wrth dalu’r canlynol yn cael eu cymeradwyo:-

Innovate Community Cooperative - £94.95

(b)  PENDERFYNWYD talu’r canlynol:-

R.T Electrics - £6,798.18

Spring Creative Design - £5117.50

O.J. Jones - £52.51

SWALEC - £5.90

SET Swansea Ltd. - £40.58

BDO LLP - £646.25

E.H. Jones - £25.00

Cyllid - Materion Eraill 

6.     Archwiliad am y Flwyddyn Gyllidol yn gorffen  31ain Mawrth 2010

Cyflwynodd y Clerc lythyr gerbron y Cyngor a dderbyniodd oddi wrth yr Archwilydd Allanol, BDO LLP, yn datgan fod yr archwiliad uchod bellach wedi ei gwblhau, ac yn cynnwys y Datganiad Blynyddol a’r Adroddiad am Faterion yn Codi ac yn rhoi cyfarwyddiadau parthed arddangos Rhybudd o Ddiwedd Archwiliad. Cadarnhaodd Mr. Jones hefyd fod y materion y tynnwyd sylw atynt gan yr Archwilydd Allanol eisoes wedi cael sylw. 

PENDERFYNWYD fel a ganlyn:-

Y dylid cymeradwyo a derbyn y Datganiad Blynyddol; 

Y dylid cymeradwyo’r camau a gymerwyd wrth fynd i’r afael â materion a godwyd (fel a ddisgrifiwyd gan y Clerc); ac

Y dylid arddangos yr Hysbysiad o Gwblhad Archwiliad yn ôl y gofynion.

7.     Amcangyfrif Gwariant a  Phraesept am y Flwyddyn 2011-2012

Atgoffodd y Clerc yr Aelodau fod angen nawr  ystyried  Amcangyfrif Gwariant a Phraesept y Cyngor am y flwyddyn ariannol nesaf. 

PENDERFYNWYD y dylid cynnal Cyfarfod Arbennig i drafod y materion dywededig yn Arlan Gwili, Yr Hendy ddydd Llun, 17eg Ionawr  2011, yn dechrau am 6.30 p.m.

      ADLONIANT A HAMDDEN

      Coed a Goleuadau Nadolig

      8.     Coed a Goleuadau Nadolig 2010-2012 
Ynglŷn â’r wybodaeth a gynhwysir yn Adroddiad ysgrifenedig y Tirfesurydd    parthed diffodd y  goleuadau Nadolig ar y 6ed Ionawr 2011 -

      NODWYD.

      Mannau Chwarae

      9.     Parc Yr Hendy 

(a)  Adroddodd y Tirfesurydd fod cam cyntaf ailddatblygiad Parc Yr Hendy yn  dirwyn i ben - 

       NODWYD.

(b)    Trafododd yr Aelodau ymhellach y sefyllfa ynglŷn â’r cynllun arfaethedig o gynnwys Ardal Chwaraeon Amlddefnydd (MUGA) fel canolbwynt cam nesaf ailddatblygiad Parc Yr Hendy-

      PENDERFYNWYD fel a ganlyn:-

Y dylai cam nesaf ailddatblygu Parc Yr Hendy gynnwys Ardal Chwaraeon Amlddefnydd fel ei ganolbwynt;

      Y dylai’r Tirfesurydd fynd yn ei flaen i gael y prisiau angenrheidiol;

Y dylid gwneud pob ymdrech i ddarganfod ffynonellau cyllido ar gyfer y prosiect; ac

Y dylid gwneud y cais cynllunio angenrheidiol cyn gynted ag y byddai’n ymarferol. 

(c)  Trafododd yr Aelodau eto y problemau ynglŷn â glan yr afon ym Mharc Yr Hendy.  Derbyniwyd y byddai’r mwyafrif o’r mesuron a awgrymwyd i gywiro ansadrwydd glan yr afon naill ai’n arswydus o ddrud neu’n annerbyniol i Asiantaeth yr Amgylchedd.

PENDERFYNWYD ymchwilio i’r posibilrwydd o ddatrys y broblem o erydu drwy ddefnyddio helygen (willow faggotts).

       Clybiau Chwaraeon

      10.     Clwb Criced Yr Hendy - Cymorth Ariannol Ychwanegol


Parthed y datganiad yn Adroddiad ysgrifenedig y Tirfesurydd fod mynegiad cychwynnol o ddiddordeb wedi ei gyflwyno i’r corff cyllido ynglŷn â’r prosiect gwlyptir a awgrymwyd ar gyfer Maes Criced Yr Hendy-
      NODWYD.

Ychwanegodd y Tirfesurydd y cynhaliwyd cyfarfod safle gyda chynrychiolwyr Asiantaeth yr Amgylchedd, gyda’r canlyniad nad oedd hi’n debygol y byddai gwrthwynebiad i’r prosiect dywededig ond y byddai angen caniatâd cynllunio. Gofynnodd y Tirfesurydd am ganiatâd i sicrhau prisiau ar gyfer dylunio’r nodwedd.

PENDERFYNWYD y dylai’r Tirfesurydd fynd ymlaen i gael y prisiau fel a nodwyd.

      11.     Cymdeithas Chwaraeon Llanedi 

Rhoddodd y Clerc gerbron y Cyngor Ddrafft Cychwynnol Cyfansoddiad         Cymdeithas Chwaraeon Llanedi  i’w ystyried.

PENDERFYNWYD gohirio ystyriaeth o’r ddogfen ddywededig tan Gyfarfod Arbennig y Cyngor i’w gynnal 17eg Ionawr yn Arlan Gwili, Yr Hendy.

 Seddau Ymyl Ffordd


12.     Seddau a Adnewyddwyd

Ynglyn â’r datganiad  yn Adroddiad ysgrifenedig y Tir Fesurydd y gosodir seddau a adnewyddwyd yn Ysgol Llanedi a Phantyboblen, Tycroes-

      NODWYD.

Adloniant a Hamdden - Materion Eraill

13.     Cŵn yn Baeddu

Ynglŷn â’r datganiad yn Adroddiad ysgrifenedig y Tirfesurydd fod arwydd rhybudd am gŵn yn baeddu wedi’i godi ym Mharc Yr Hendy- . 


NODWYD.

Ychwanegodd y Clerc ei fod yn dal i aros am ymateb o’r Cyngor Sirol ynglŷn â’r broblem uchod. 

      NODWYD.

      14.     Gollwng Sbwriel yn Anghyfreithlon 

      Ynglŷn â’r wybodaeth a gynhwysid yn Adroddiad ysgrifenedig y Tir Fesurydd parthed yr arwyddion rhybudd sydd wedi eu codi yn Heol y Geubren a Heol y Felin -

      NODWYD. 

      PRIFFYRDD A DIOGELWCH AR Y FFYRDD

      Goleuadau

      15.     Goleuadau ar y  Llwybr Cerdded o Ysgol Tycroes i Heol Penygarn 
      Ynglŷn â’r wybodaeth a gynhwysid yn Adroddiad ysgrifenedig y Tir Fesurydd parthed gosod goleuadau newydd yn y lleoliad uchod  -

      NODWYD.

      Diogelwch ar y Ffyrdd 

      16.     Cynlluniau Arafu Trafnidiaeth

Roedd dal dim byd pellach i’w adrodd parthed gweithredu’r cam diweddaraf o’r cynllun arafu traffig yn Heol y Parc, Yr Hendy.

      PENDERFYNWYD y dylid cadw’r mater dan adolygiad.
17.     Materion Diogelwch ar  Heol y Fforest a Sgwâr y Ceffyl Du,  Yr Hendy 
      Eto, doedd dim gwybodaeth o sylwedd i’w rannu ynglŷn â’r materion uchod.

      PENDERFYNWYD y dylid cadw’r mater dan adolygiad.

18.     Marciau “Cadwch yn Glir” ar Gyffordd y Draffordd, Yr Hendy 

Mynegodd y Clerc ei fod yn dal i aros am ymateb o sylwedd i’r cais am ailystyried cynnig gwreiddiol y Cyngor y dylid gosod marciau “Cadwch yn Glir” yn y lleoliad uchod.

      PENDERFYNWYD y dylid cadw’r mater dan adolygiad. 
      19.     Croesfan i Gerddwyr wrth Ysgol Tycroes, Heol Pontarddulais,
                Tycroes 
      Roedd dal dim byd  pellach i’w adrodd ynglŷn â’r cynnig uchod.

      PENDERFYNWYD y dylid cadw’r mater dan adolygiad.     
      20.     Materion Diogelwch Ffordd yn Heol Tycroes, Tycroes
Adroddodd y Clerc fod y ddogfennaeth angenrheidiol wedi’i pharatoi a’i throsglwyddo i’r Cynghorydd D.T. Enoch er mwyn codi deiseb yn galw am i’r Cyngor Sir greu llwybr troed yn y lleoliad uchod.  Dealltwriaeth Mr. Jones oedd y byddai’r ddeiseb yn cael ei phasio o gwmpas y trigolion lleol i gael ei llofnodi yn y dyfodol agos.  Bwriad y Clerc oedd ysgrifennu at y Cyngor Sir i’r un perwyl (fel a benderfynwyd eisoes)  ar yr un pryd ag y cyflwynir y ddeiseb.

      PENDERFYNWYD y dylid cadw’r mater dan adolygiad.  

      21.     Absenoldeb Hebryngwr Croesfan Ysgol wrth Ysgol Llanedi 

Mynegodd y Clerc ei fod, yn aros am hysbysiad gan Reolwr Diogelwch ar y Ffyrdd y Cyngor Sir am y dyddiad y disgwylid i’r  Hebryngwr Croesfan Ysgol ddychwelyd i’r gwaith yn y lleoliad uchod..

      PENDERFYNWYD y dylid cadw’r mater dan arolygiad. 

      Priffyrdd a Diogelwch ar y Ffordd - Materion Eraill 

22.     Arwyddion Strydoedd ac Enwau Lleoedd 

Mynegodd y Clerc nad oedd ganddo wybodaeth i’w rhannu parthed yr arwyddion yn Yr Hendy, Y Fforest a Llanedi a drafodwyd yn flaenorol. 

PENDERFYNWYD y dylid cadw’r mater dan arolygiad. 

23.     Marchnata cerbydau ar Briffyrdd Cyhoeddus

Unwaith eto, nid oedd unrhyw wybodaeth newydd i’w rhannu parthed y mater uchod. 
PENDERFYNWYD y dylid cadw’r mater dan arolygiad

      STRATEGAETH GYMUNEDOL     

      Neuaddau Cymunedol

24.     Neuadd y Pentref Tycroes

Nid oedd gwybodaeth bellach i’w rhannu ar hyn o bryd parthed trwsio a gwella’r adeilad uchod.

PENDERFYNWYD y dylid cadw’r mater dan arolygiad. 

      25.    Capel Calfaria, Yr Hendy 

      O ystyried, oherwydd natur gyfrinachol y busnes i’w drafod parthed yr adeilad  
      uchod, y byddai cyhoeddusrwydd yn niweidiol o ran budd y cyhoedd – 

      PENDERFYNWYD, o dan ac yn rhinwedd adran 1(2) Deddf  Cyrff Cyhoeddus  

      (Mynediad i Gyfarfodydd) 1960, y dylid eithrio’r cyhoedd o’r Cyfarfod yn ystod 
      trafodaeth y mater uchod.    

      26.  Grantiau Blynyddol - Neuaddau Cymunedol

Atgoffodd  y Clerc y Cyngor ei bod hi’n amser priodol i ystyried talu’r grantiau  blynyddol i’r neuaddau cymuned a leolir o fewn ei ardal.

      PENDERFYNWYD talu grant o £1,500 i bob un o’r neuaddau canlynol:-

      Neuadd Bentref Tycroes 

      Aelwyd yr Urdd yr Hendy

      Neuadd Eglwys Santes Edith, Llanedi

      Neuadd y Sgowtiaid, Tycroes

      Neuadd yr Eglwys Edmwnd Sant , Tycroes

       Prosiectau Eraill

      27.     Strategaeth Ieuenctid ar gyfer Yr Hendy

      Mynegodd y Clerc ei fod yn dal heb glywed dim pellach o'r Gwasanaeth Ieuenctid ynglyn â phrosiect penodol ar gyfer ieuenctid.

       PENDERFYNWYD y dylid cadw’r mater dan arolygiad. .

      28.     Cofeb i  Terry Price

      Doedd dim i’w adrodd amdano ar hyn o bryd parthed y gofeb arfaethedig i'r diweddar chwaraewr rygbi rhyngwladol, Terry Price.

      PENDERFYNWYD y dylid cadw’r mater dan arolygiad 

Grantiau Eraill

      29.     Grantiau Blynyddol - Capeli ac Eglwysi - Cydnabyddiaeth

Rhoddodd y Clerc gerbron y Cyngor y gydnabyddiaeth ganlynol am grant a dderbyniwyd:- 

      Capel Bethesda, Tycroes

      NODWYD.

      30.     Ceisiadau am Gymorth Ariannol - Cydnabyddiaeth

Rhoddodd y Clerc gerbron y Cyngor y gydnabyddiaeth ganlynol am grant a dderbyniwyd:- 

      Ambiwlans Awyr Cymru

      NODWYD.

      31.     Ceisiadau am Gymorth Ariannol

Rhoddodd y Clerc gerbron y Cyngor y ceisiadau am gymorth ariannol a dderbyniwyd. 

      PENDERFYNWYD fel a ganlyn:-  

      Y dylid cyflwyno grant o  £100 i Ymddiriedolaeth y Galon;

      Y dylid cyflwyno grant o £100 i Macmillan Cefnogaeth  Canser; ac

      Na ddylid cyflwyno grant i Gymdeithas Strôc.

      32.     Miss Cadi Cliff - Nawdd

Amlinellodd y Cynghorydd J.L. Downes orchestion codi arian y trigolyn o’r Gymuned a enwir uchod dros ddibenion elusennol gan wahodd y Cyngor i ystyried ei chynorthwyo drwy ei noddi. 

PENDERFYNWYD y dylid gohirio ystyriaeth o’r mater tan y Cyfarfod Misol nesaf. 

      33.     Grant Blynyddol – Swyddfetdd ‘Cyngor Ar Bopeth’
Atgoffodd y Clerc y Cyngor ei bod hi’n amser priodol i ystyried talu’r grantiau blynyddol i’r Canolfannau Cynghori Dinasyddion sy’n gwasanaethu’r ardal.

      PENDERFYNWYD cyflwyno grant o  £450 i bob un o’r Canolfannau canlynol:-

      Swyddfa ‘Cyngor Ar Bopeth’ Llanelli 

      Swyddfa ‘Cyngor Ar Bopeth’ Rhydaman a’r Cylch

Plismona

      34.     Adroddiad yr Heddlu

Adroddodd y Clerc nad oedd wedi derbyn unrhyw Adroddiad gan yr Heddlu. 

NODWYD.

      Materion Cymunedol Eraill

      35.     Pwyllgor Gŵyl Pontarddulais a’r Hendy - Jiwbilî’r Frenhines 2012 

Nid oedd unrhyw wybodaeth newydd i’w rannu ar hyn o bryd parthed y mater uchod.

      PENDERFYNWYD y dylid cadw’r mater o dan adolygiad.

      36.     Ystafell Ddarllen, Yr Hendy

      Codwyd cwestiwn ynglyn â dyfodol yr adeilad uchod.

Gyda chaniatâd y Cadeirydd, caniatawyd i drigolion lleol oedd yn bresennol gyflwyno gwybodaeth parthed ei chefndir hanesyddol a bwriadau cyfredol y perchennog, y Cyngor Sir, ac i fynegi eu gofidiau ynglyn â dyfodol yr adeilad..   

Yna trafododd yr Aelodau y mater ac roedd cytundeb cyffredinol, oherwydd ei harwyddocâd hanesyddol o safbwynt pentre’r Hendy, y byddai’n ddymunol diogelu’r adeilad, er nad oedd unrhyw syniad clir ynglyn â defnydd arfaethedig priodol o’r adeilad.

      PENDERFYNWYD fel a ganlyn:-

Y dylid gwahodd y  Cyngor Sir i drosglwyddo’r adeilad a enwyd uchod i Gyngor Cymuned Llanedi am ddim er mwyn sicrhau ei chadwraeth;

      Y dylid canfod y sefyllfa bresennol parthed rhestriad yr adeilad; a

      Y dylid rhoi ystyriaeth bellach i’r defnydd posib y gellid ei wneud o’r adeilad. 

      CYHOEDDUSRWYDD

      Cylchlythyr

      37.     Llais Llanedi

Adroddodd y Clerc iddo gael ar ddeall gan y swyddog o’r Cyngor Sir oedd yn gyfrifol am Arlan Gwili yn Yr Hendy nad oedd hi, mewn gwirionedd, wedi derbyn unrhyw gwyn gan drigolion yn codi o rifyn diweddar Llais Llanedi. Felly, ymataliodd Mr. Jones rhag danfon llythyr ymddiheuriad fel a gytunwyd.  

PENDERFYNWYD cymeradwyo penderfyniad y Clerc i beidio â danfon ymddiheuriad fel a nodwyd uchod.

      YMGYNGHORIAD , CYNGOR A GWYBODAETH

      Cynllunio

38.     Ailddatblygu Cartref Preswyl Llwyngwern 

Roedd hi’n flin gan y Clerc, er y cyswllt diweddar trwy e-bost, nad oedd eto wedi llwyddo i gysylltu â’r cynrychiolydd priodol ar ran perchnogion yr adeilad uchod drwy deleffon i drafod ail enwi’r adeilad. 

PENDERFYNWYD y dylid aros am adroddiad pellach y Clerc.

39.     Datblygiad Heb ei Awdurdodi  - Tir ar Fferm Gelli-Gillion, Sardis 

Roedd hi’n ofid gan y Clerc ddatgan ei fod yn dal i aros am ymateb o sylwedd i’w lythyr cwyn gwreiddiol at y  Cyngor Sir parthed annigonolrwydd dulliau gorfodaeth yr Adran Gynllunio mewn achosion o ddatblygiad heb ei awdurdodi o fewn Cymuned Llanedi.

PENDERFYNWYD y dylid aros am adroddiad pellach y Clerc.

40.     Ceisiadau a Phenderfyniadau Cynllunio - Adroddiad y Tirfesurydd 

Ynglŷn â’r Ceisiadau a Phenderfyniadau Cynllunio a restrir yn Adroddiad y Tirfesurydd -

NODWYD. 

Materion Eraill
41.     Eisteddfod Genedlaethol 2014

Doedd dal dim pellach i’w adrodd amdano ynglŷn â’r gwahoddiad a roddwyd gan Gynghorau Lleol Grŵp Aman i’r Eisteddfod Genedlaethol leoli’r Ŵyl ym 2014 yn ardal Aman (ac yn benodol yn Nhycroes).

PENDERFYNWYD y dylid cadw’r mater dan adolygiad.

42.     Cyflwr Gwael Tŷ yn Heol Y Fforest , Yr  Hendy

Cyflwynodd y Clerc ddiweddariad byr ynglyn â’r atgyfeiriad diweddar i’r Awdurdod Sirol o bryderon y Cyngor am gyflwr  gwael tŷ preswyl penodol yn Heol Y Fforest.  Daethpwyd i’r casgliad hyd yn hyn nad oedd unrhyw amgylchiadau fel y gellid cyfiawnhau ymyrraeth gan y Cyngor Sir ond roedd ffyrdd eraill yn cael eu hystyried.

PENDERFYNWYD cadw’r mater dan adolygiad.

GWEINYDDIAETH  GYFFREDINOL

43.     Ymddiswyddiad y Cynghorydd A.W. Richards  - Sedd Wag

Cadarnhaodd y Clerc ei fod wedi hysbysu’r Awdurdod Sirol o’r sedd wag yn deillio o ymddiswyddiad y Cynghorydd  A.W. Richards ac y byddai hysbysiad cyhoeddus yn ymddangos yn fuan fel rhan o’r broses statudol am lenwi’r sedd wag.

PENDERFYNWYD y dylid aros am adroddiad pellach y Clerc.

44.     Ymddeoliad Mr. E.H. Jones, Tirfesurydd y Cyngor 

Trafododd yr aelodau oblygiadau'r ymddiswyddiad sydd ar ddod o ran y Tirfesurydd.

PENDERFYNWYD gohirio trafodaeth bellach o’r mater tan Gyfarfod nesaf y Cyngor.

45.     Dulliau Gweithredu’r Cyngor 
Awgrymodd y Cynghorydd W.A. Evans y byddai’n briodol cynnal adolygiad o ddulliau gweithredu’r Cyngor. 

PENDERFYNWYD, yn y lle cyntaf, gyfeirio’r mater at sylw manwl y  Pwyllgor Polisi Strategol mewn Cyfarfod i’w gynnal yn union ar ôl Cyfarfod Arbennig y Cyngor ddydd Llun, 17eg Ionawr 2011 ac y dylid aros am Adroddiad y Pwyllgor dywededig hwnnw. 

ADRODDIADAU ERAILL AM BRESENOLDEB

46.     Y Clerc - Cyfarfod Arbennig  Cynghorau Lleol Grŵp Aman   

Cyflwynodd y Clerc adroddiad byr ar y Cyfarfod uchod, ble roedd wedi cynrychioli’r Cyngor.  Yn bresennol yn y Cyfarfod roedd dau uwch-swyddog  o’r Cyngor Sir a wnaeth gyflwyniadau am, yn gyntaf, bolisi “Cyd-weithio’r” Cyngor Sir gyda chyfeiriadau penodol at barciau cyhoeddus ac, yn ail, y costau a’r oblygiadau a fyddai’n deillio o fabwysiadu cyfrifoldeb dros y parciau.  Barn y Clerc oedd y byddai’r costau yma’n enfawr ac, felly, ni ellid cyfiawnhau mabwysiadu cyfrifoldeb gwirfoddol dros barc cyhoeddus oni fyddai ffynhonnell cyllido gymesurol ar gael. 

      NODWYD.

Llofnodwyd ……….…………………………              Dyddiad……………………… 

